
http://www.ngkerk.org.za/noordkaap/nuus.asp
In hierdie uitgawe...

A. Eilande by hul duisende-en hulle wag op die evangelie – Indonesië. Lees verder
B. Nuwe kategese administrasie en kommunikasie stelsel. Lees verder
C. VSA studietoer 9: November – Desember 2010. Lees verder
D. Pastorale beradingskursus: vergifnis. Lees verder
E. Hoeveel bandwydte gebruik Skype per maand terwyl dit aanlyn is sonder dat jy dit gebruik (“idle”). Lees verder
F. Bekendstelling van ’n Bybelskool oor die evangelie van Markus. Lees verder
G. Vakature brugpredikant: NG Kerk Alexandria. Lees verder
H. Vakature vir Hulpleraar (kontrakpos): Cedarville-Matatiele in KZN. Lees verder
I. Opening fakulteit teologie & teologiese dag Universiteit van die Vrystaat – 2010. Lees verder
J. Universiteit Stellenbosch fakulteit teologie – teologiese dag 2010: teologie, ekonomie en ons globaliserende wêreld. Lees verder
K. Welkom terug in Noord-Kaapland: ds. Nico Roux. Lees verder
L. Welkom: ds. Koos van Niekerk – Kenhardt. Lees verder
M. Daniël Konferensie: 12-13 Februarie 2010 te Prieska. Lees verder
A. EILANDE BY HUL DUISENDE-EN HULLE WAG OP DIE EVANGELIE - INDONESIË
Indonesië is ’n besondere land – om 3 redes:

1) Hierdie Republiek het 17,000 eilande waarvan 4,000 bewoon is. Die area strek oor die 6,400km.

2) Indonesië is die land met die 4de grootste bevolking ter wêreld – ongeveer 230 miljoen.

3) Statisties is dit die land met die grootste getal Moslems ter wêreld. 80% van die bevolking is Moslems.

Daar is ’n toenemende poging om dié land te “Islamitiseer”. Die druk op Christene neem toenemend toe met die uiteindelike doel om die Christene “weg te werk”. Dit geskied op verskillende maniere. Oor die afgelope paar jaar is meer as 600 Christen kerke vernietig. Hierdie optrede van die radikaliste het egter ook vir die gematigde Moslems aanstoot gegee – tot voordeel van die Christelike geloof.

Moslems moet 6 basiese geloofsoortuigings aanvaar:

1) Geloof in Allah – volgens hulle die enigste ware God.

2) Engele: Hulle glo dat Gabriël die Koran aan Mohammed voorgedra het.

3) Die Heilige Boeke: Volgens hulle sou Allah ’n hele reeks openbarings aan hulle bekend gemaak het, o.a. die Tora, die Psalms en die Evangelies. Die Koran is egter verhewe bo alle ander geskrifte en hef hulle ook op.

4) Profete: Ses van die belangrikste profete is Adam, Noag, Abraham, Moses, Jesus en Mohammed.  Mohammed, die Apostel van Allah, se openbarings is die belangrikste en word hy o.a. die “Seël van die Profete” genoem.

5) Voorbestemming: Moslems glo dat alles wat gebeur, goed sowel as kwaad, deur die wil van Allah, sy onveranderlike dekreet, voorbestem is.

6) Die oordeelsdag: Moslems glo dat die goeie en slegte dade van die mens op hierdie dag, op ’n “skaal” geplaas sal word. Genoeg meriete is nie ’n waarborg nie – Allah se guns is die deurslaggewende , of ’n mens eendag hemel toe gaan of nie.

BID ASB VIR DIE MENSE VAN INDONESIË.

(Taakspan wêreldsending – Ned. Geref. Kerk in Noord-Kaapland)
Terug na inhoud



B. NUWE KATEGESE ADMINISTRASIE EN KOMMUNIKASIE STELSEL
Kadmin is ’n nuwe stelsel wat deur SoftSpot Solutions ontwikkel is om aan gemeentes se behoeftes rondom kategese-administrasie te voorsien. Weergawe 1 is reeds in die mark teen ’n jaarlikse huurfooi van slegs R600, wat alle nuwe ontwikkelings en opgraderings insluit.

Kenmerke van die stelsel:

· Integreer die stuur van SMS’e in een stelsel – met volledige rekordhouding gekoppel aan elke persoon. (gedryf deur Bulksms Community)

· Vertoon verjaarsdae met die aanvang van die program – en laat jou toe om dadelik ’n SMS te stuur.

· Hou volledige rekord vandat die kind by die kategese aangesluit het tot hy/sy klaarmaak – geen verslagkaarte wat wegraak of verouderd is nie.

· Druk weeklikse statistiek van bywoning.

· Die persoon verantwoordelik vir kategese-administrasie druk bloot elke week ’n uitdruk vir elke klas wat gebruik word vir bywoning. Hierop kan veranderinge aangebring word wat dan dadelik bygewerk kan word.

· Maak voorsiening vir besoekers en kinders wat nie noodwendig by u lidmaat is nie.

· Omvattende inligting van elke kind asook sy/haar ouers – bv. doopinligting, skool, stokperdjies, gawes, ens.

· Gebruikersvriendelik met volledige sekuriteitsfunksies (wagwoorde vir verskillende gebruikers).

· Onderskeid kan getref word tussen Juniors en Seniors.

· Netwerk-vriendelik.
· Benodig nie ’n groot rekenaar nie – Windows XP, met 30Mb (sonder hulplêers) of 300Mb (met hulplêers) hardeskyf spasie is meer as genoeg.

· Katkisant data invoere vanaf Winkerk stelsel.

· Aanpasbaar volgens u gemeente se behoeftes.

· Baie unieke ontwikkeling word vir die eerste kwartaal van 2010 in die vooruitsig gestel.

· Aanlyn kommunikasie met die programmeerder (amper 24/7….hy slaap so af en toe).

Meer inligting oor Kadmin is beskikbaar op ons webwerf www.kadmin.co.za
of skakel Jakes de Jager by 0787844840

Terug na inhoud



C. VSA STUDIETOER 9: NOVEMBER – DESEMBER 2010

[image: image2.bmp]SENTRUM VIR KONTEKSTUELE BEDIENING 
bied aan:

STUDIETOER NA DIE VSA

15 NOVEMBER – 17 DESEMBER 2010

Onder leiding van Malan Nel

Kan ons iets by gemeentes in die VSA leer? Ek antwoord hierdie vraag sedert 1986 toe die eerste studietoer met 49 predikante begin het. Hierdie is nommer 9 en ek is oortuig dat dit een van die rykste ervarings van jou bediening kan wees – soos vir die meeste wat al op so ’n studietoer was.

Besoeke aan:

· 21 plaaslike gemeentes (waarvan ek van die meeste hulle bediening vir 25 jaar en meer monitor) met insette van hulle leiers, 

· 6 Teologiese Seminaria met insette en perspektiewe van 14 teologiese leiers in hulle vakgebiede en

· byna daaglikse evaluering en gesprekke as toergroep

· kan mos niemand onaangeraak laat nie.

Ek is oortuig dat breë en gebalanseerde blootstelling nodig is wanneer iemand die VSA besoek. Eensydigheid in daardie groot land is nie moeilik nie. Die studietoer dra ook erkenning vir VBO. Ek gee aan almal wat belangstel terugvoer oor hoe die meer as 75 uur se direkte seminaar blootstelling erken gaan word.

Vir meer inligting kontak Malan Nel by m.mcnel@mwebbiz.co.za.
Roepingsverstaan + Lewenslange Leer= Vreugdevolle Bediening.

Vreugdevolle Bediening ontwikkel Missionale gemeentes

Terug na inhoud



D. PASTORALE BERADINGSKURSUS: VERGIFNIS

Potchefstroom: Saterdag 30 Januarie 2010

Prof Wentzel Coetzer

In hierdie kursus word daar enersyds aan die hand van talle praktiese voorbeelde gefokus op die vernietigende effek van bitterheid en onvergewensgesindheid – ook betreffende die impak daarvan op die betrokke persoon se liggaam. Andersyds word die bevrydende en genesende krag van vergifnis uitgespel en ook met talle voorbeelde uit die praktyk geïllustreer. Dikwels is ’n rouproses eers nodig voordat vergifnis kan realiseer – rou oor alles wat aan jou gedoen is en wat jou ontneem is of wat jy nooit ontvang het nie. Die sewe stappe van so ’n rouproses word bespreek. Daarna word aandag gegee aan die nege stappe wat deel uitmaak van die proses van vergifnis. Ten slotte word gefokus op die tipiese kenmerke wat bevestig dat vergifnis ’n werklikheid geword het. 

Plek: Gastehuis aan linkerkant van hoofgebou van ALS-Groep - 2 km uit Potch op JHB pad (N12) aan linkerkant 

GPS koördinate: Suid: 26.69543 Oos: 27.13456

Koste: R170 (sluit in sleutelnotas en verversings)

Tyd: 08.00 – 13.00

Navrae en bespreking:

0836600409 of 018-2947457 of

wentzelcoetzer@telkomsa.net (tuis)

wentzel.coetzer@nwu.ac.za (universiteit)

Handleiding: te koop (opsioneel): R150 (plus R20 vir posgeld)

Terug na inhoud



E. HOEVEEL BANDWYDTE GEBRUIK SKYPE PER MAAND TERWYL DIT AANLYN IS SONDER DAT JY DIT GEBRUIK (“IDLE”)

Het u geweet dat as u Skype op u rekenaar gelaai het en dit aanlyn los sonder om enige boodskappe of oproepe te maak, dit tot 43 Mb van jou bandwydte per dag per rekenaar gebruik en 1,3 GB per maand. Lees meer daaroor hier. http://forum.skype.com/index.php?showtopic=16251
Terug na inhoud



F. BEKENDSTELLING VAN ’N BYBELSKOOL OOR DIE EVANGELIE VAN MARKUS

Jy kan die evangelie van Markus in die volgende paar weke as deel van ’n Bybelskool in NGK Somerstrand deurlees en telkens die tekste ook vergelyk met gedeeltes in die ander evangelies. Dit begin op Woensdag 27 Januarie 2010 om 18:30 in die konsistorie te Louis Bothasingel 77, Somerstrand, Port Elizabeth.

Die Bybelskool word ook op die Internet aangevul met ’n daaglikse bydrae by www.ngkerksomerstrand.co.za/blog. As jy graag wil sien hoe dit in die verlede gewerk het, kan jy na die vorige Bybelskool materiaal en die kommentaar daarop gaan kyk. Dit het oor 1 en 2 Samuel gehandel: Klik hier om die vorige posts oor Samuel te lees
Enigiemand in die Nelson Mandela Metropool is welkom om die uurlange bespreking elke Woensdagaand by te woon en die blog te gebruik. Die enigste koste is R50 vir die uitdeelstukke wat verskaf word vir die leeswerk. Daar is ook ’n ete om 18:00 beskikbaar vir belangstellendes @ R30 per persoon. Bespreking vooraf is essensieel (041 5835115).

Enige ander persoon (regoor die wêreld ) is ook welkom om die blog te besoek en deel te neem aan die gesprek oor die evangelie van Markus.

Meer inligting hier beskikbaar.

Dr Chris van Wyk

0825749191 | acv.vanwyk@gmail.com
www.ngkerksomerstrand.co.za/blog
Terug na inhoud



G. VAKATURE BRUGPREDIKANT: NG KERK ALEXANDRIA

Gemeenteprofiel
Die NG Gemeente Alexandria is 100 km oos van Port Elizabeth geleë in ’n arbeidsintensiewe landbou-omgewing met toerisme wat ’n groter wordende rol speel. Die vernaamste ekonomiese aktiwiteite in die omgewing is die verbouing en verwerking van sigorei, asook vleis-, suiwel- en wildboerdery. Die Woody Cape segment van die Addo Olifantpark is ook binne die gemeentegrense. Die gemeente bestaan uit sowat 350 belydende en 100 dooplidmate. ’n ACVV Tuiste vir Seniors huisves sowat 65 inwoners.

Termynbepaalde brugpredikantspos

Die leraarspos het onlangs vakant geraak, waarna die kerkraad besluit het om ’n brugpredikant vir ’n periode van 18 maande aan te stel in ’n termynbepaalde kontrakpos (Artikel 11b1, Kerkorde, 2007).

Leraarsprofiel

· Die leraar is ’n gelegitimeerde van die NG Kerk en het óf die opleiding vir ’n brugpredikant suksesvol voltooi, óf word geskik bevind om brugpredikant-opleiding as ’n prioriteit te deurloop. Die leraar beskik oor bewese fasiliteringsvaardighede.

· Artikel 9 van die Kerkorde vorm die basis waarop die pligte beskryf word. Die brugpredikant het die taak om die gemeente in die oorgangstydperk te bedien en begelei. Verder moet hy/sy die gemeente help om na te dink oor kerk-wees, die gemeente se eie verhaal, omstandighede en konteks te verstaan, aspekte van die verlede te hanteer, gereed te maak vir die nuwe fase in haar bestaan, en te help met die beroepingsproses van ’n nuwe leraar aan die einde van die 18-maande tydperk.

· Die leraar het ’n bewese rekord van spanwerk, sal kerkraadslede en lidmate bemagtig, deur sy/haar voorbeeld lei, en die pligte in vennootskap met die Ring van Albanie en die Begeleidingsnetwerk van die NG Kerk in Oos-Kaapland aanpak.

Vergoeding

Onderhandelbaar, volgens sinodale riglyne. Gratis huisvesting in die gemeente se pastorie word voorsien.

Aansoeke

Aansoeke geskied op die voorgeskrewe aansoekvorm, vergesel van ’n volledige CV (maksimum 4 A4 bladsye) asook die kontakbesonderhede van 2 referente. Die vorm is beskikbaar by www.ngkok.co.za/gemeentes/alexbrugaansoek.doc.

’n Getuigskrif van die instansie wat die opleiding as brugpastor voorsien het, word ook benodig.

· Posadres: Pre-Advies, NG Kerk Alexandria, Posbus 42, ALEXANDRIA, 6185.
· E-pos: preadvies@ngkok.co.za
Aansoekers moet beskikbaar wees vir evaluering.

Sluitingsdatum:

Maandag, 18 Januarie 2010 om 16:00.

Die suksesvolle kandidaat sal verkieslik so gou as prakties moontlik diens kan aanvaar.

Navrae
Konsulent:
Ds Riaan Steyn, tel 046 624-1046, sel 082 851 7310, riaan-steyn@lantic.net
Leierouderling: Mnr Nico Koortzen, tel 046 653-0307, sel 083 308 0507, nico.koortzen@vodamail.co.za
Die kerkraad behou die reg voor om nie ’n aanstelling uit een van die aansoekers te maak nie.

Terug na inhoud



H. VAKATURE VIR HULPLERAAR (KONTRAKPOS): CEDARVILLE-MATATIELE IN KZN

Die gemeente Cedarville-Matatiele benodig die dienste van ’n emeritus Leraar vir ’n tydperk van 2 jaar, onderhandelbaar vir ’n langer tydperk.

Die gemeente het twee koppe, nl. Cedarville en Matatiele met 190 belydende lidmate en 55 doop lidmate.

Vereistes vir Leraar

· Moet ’n mens-mens wees 

· Moet gereelde huisbesoek doen en lidmate opbou

· Lidmate en kerkraad skool soos prakties moontlik

· Een Erediens per Sondag en Wyksbyeenkomste lei

· Leraar is so min moontlik betrokke by admin en kommissie sake

· Leraar dien as hulpleraar en vorm deel van die ring van Port Shepstone.

Vergoedingspakket

R8,000 per maand (onderhandelbaar)

Gratis gemeubileerde huisvesting.

Gemeente voertuig beskikbaar.

Verlof word onderling gereël.

Die kerkraad versoek emeritus leraars wie dalk beskikbaar is, om hierdie aansoek biddend te oorweeg, die gemeente benodig dringend ’n leraar.

’n Preekbeurt en onderhoud is ’n voorvereiste.

Sluitingsdatum vir aansoeke: 1 Februarie 2010

Aansoeke of navrae kan gerig word aan ouderling HC Botha by harmonie@venturenet.co.za of tel. 039 373 3935 of 083 305 4726.
Terug na inhoud



I. OPENING FAKULTEIT TEOLOGIE & TEOLOGIESE DAG UNIVERSITEIT VAN DIE VRYSTAAT - 2010

U word hiermee vriendelik uitgenooi na die opening van die Fakulteit Teologie en die Teologiese Dag.

Datum
Maandag 25 Januarie 2010

Tyd
09:00 - 13:00

Lokaal
Studentekerk, Universiteit van die Vrystaat

Taal
Die grootste deel van die program word in Afrikaans aangebied, maar alles sal ook in Engels en Sotho getolk word

Koste
R120.00pp (Tjeks moet uitgemaak word aan die Universiteit van die Vrystaat)


Emeriti: R60.00

VBO-punte
5

Die erediens tydens die opening van die Fakulteit word gelei deur prof Rian Venter.

Die tema van die Teologiese Dag is: “’n Geheue vir die toekoms – Perspektiewe vir ’n relevante teologie”.

Die deur na die toekoms open reeds vandag. As die toekoms reeds vandag begin, het elkeen ’n aandeel daaraan. Maar wat is die toekoms en hoe moet ’n mens teologies daaroor en oor ’n rol daarin dink? Die formulering van ’n relevante teologie vir die toekoms vra dus om geletterdheid op ’n verskeidenheid van terreine. Met die begrip “geheue vir die toekoms” as uitgangspunt, word daar tydens die Teologiese Dag 2010 vanuit verskillende perspektiewe besin oor ’n teologies-verantwoordbare bydrae tot die toekoms:
· Prof. Lucius Botes – Dekaan, Fakulteit Geesteswetenskappe, UV

Tema: ’n Geheue vir die toekoms vra sosiaal-politieke geletterdheid/fokus
· Proff Kobus Schoeman en Jan-Albert van den Berg, Departement Praktiese Teologie, UV

Tema: ’n Geheue vir die toekoms vra om godsdienstige geletterdheid/fokus
Registreer asseblief voor 15 Januarie 2010. Kontak me Martie van Graan by die Fakulteit Teologie. Tel: 401 2667. e-pos: mvg.stg@ufs.ac.za
Terug na inhoud



J. UNIVERSITEIT STELLENBOSCH FAKULTEIT TEOLOGIE – TEOLOGIESE DAG 2010: TEOLOGIE, EKONOMIE EN ONS GLOBALISERENDE WÊRELD

Die openingserediens van die Fakulteit Teologie, Universiteit Stellenbosch vind vanjaar plaas op Sondag 24 Januarie om 19:00 in die NG Gemeente Stellenbosch-Noord, DS Bothastraat, Stellenbosch. Die prediker by hierdie geleentheid is prof Johan Cilliers, dosent in Praktiese Teologie. 

Almal is baie welkom!

Sedert die industriële revolusie is die betekenis van “ekonomie” verskraal totdat dit vandag ’n byna uitsluitlik monitêre strekking het. Volgens die evangelie is daar egter ’n ander soort ekonomie, ’n ander soort rykdom en armoede, ’n ander soort boekhouding – een waarin mense, en die verhoudings tussen hulle, oneindig meer tel as wins en produktiwiteit. 

Kom gesels en dink saam rondom die tema: Teologie, Ekonomie en ons Globaliserende Wêreld waarmee die akademiese jaar van die Fakulteit Teologie geopen word.

DATUM
Maandag 25 Januarie 2010

TYD
09:00 – 13:00

PLEK
Attie van Wijk Ouditorium, Fakulteit Teologie, Universiteit Stellenbosch

PARKERING
Op die gronde van die Fakulteit, asook op die walle van die Eersterivier

PROGRAM

09:00 – 09:15
Verwelkoming - Prof Elna Mouton, Dekaan: Fakulteit Teologie, US

09:15 – 09:45
Dr Heinrich Bedford-Strohm, University of Bamberg, Germany – Public Theology and the Economy in a Globalising World

09:45 – 10:15
Prof Ernst Conradie, UWK – The Church, Consumerism, and Globalisation /  Die kerk, ons verbruikerskultuur en globalisering

10:15 – 10:45
Oop gesprek

10: 45 - 11:15
Tee

11:15 – 13:00
Paneelbespreking: Die betekenis van die Accra-verklaring vir vandag? / The meaning of the Accra Declaration for today? 

Paneellede
Dr Puleng LenkaBula, UNISA; Prof Piet Naudé, NMNU; Ds Malcolm Damon, Economic Justice Network; Prof Stan du Plessis, Fakulteit Ekonomie, US 

13:00
Afsluiting

Terug na inhoud



K. WELKOM TERUG IN NOORD-KAAPLAND: DS. NICO ROUX – DE AAR-NOORD
Ds. Nico Roux is op 15 Januarie in die Ned. Geref. Kerk De Aar-Noord bevestig. 

Nico is ’n ou bekende in Noord-Kaapland – hy het sy bediening by die Ned. Geref. Kerk Kimberley-Wes begin.
Ds. Roux se vorige gemeente was Losberg (sinode van Wes-Transvaal).

Hartlik welkom aan Nico en sy vrou Annette.
Terug na inhoud



L. WELKOM: DS. KOOS VAN NIEKERK - KENHARDT

Ds. Koos van Niekerk is op 15 Januarie in die Ned. Geref. Kerk Kenhardt bevestig.

Hartlik welkom aan Koos en sy vrou Mart.

Terug na inhoud



M. DANIËL KONFERENSIE: 12-13 FEBRUARIE 2010 TE PRIESKA

’n Daniël Konferensie word vir 12, 13 Februarie 2010 te Prieska beplan. Die tema is Man van God en die program sal bekende sprekers insluit.

Klik hier vir inskrywingsvorm – fynere besonderhede en kontaknommers verskyn op die inskrywingsvorm.

Terug na inhoud



Vriendelike groete

Mossie Mostert

Besoek ons webblad
Staak asb versending van Noord-Kaapland eNuus
/
Teken my asb in op Noord-Kaapland eNuus
Sinode in Noord-Kaapland
(
Posbus 1430

Kimberley

8300

(
Villiersstraat 15

Kimberley

8300

(
+27 (053) 832 9581/2

(
+27 (053) 832-8212

noordkaapsinode@xsinet.co.za
Jaargang 2, Uitgawe 1, 19 Januarie 2010








Noord-Kaapland eNuus





Saam luister ons na die Woord van die Here en loop só saam op die pad dat ons ons roeping ontdek en mekaar moed en hoop gee om dit uit te leef





NED GEREF KERK in Noord-Kaapland





Die Here is my Herder

